
Kaixo lagun:
Dakizuenez, Zarauzko Udaleko Agenda 21 Departamentuak Zarautz Poltsarik Gabeko Herria izeneko kanpaina abiatu zuen martxoan. Helburua izan da plastikoen erabilera murriztea, eta, hori lortzeko bide bat da herritarrek beren oihalezko poltsak edo karroak erabiltzea, erosketak egiterakoan. Bide horretan laguntzeko, Udalak hainbat egitasmo prestatu ditu kanpainaren bigarren fasean:40 erosketa-orga zozketatu, poltsa saredunak eta konpostagarriak banatu, eta, astero, poltsarik gabeko egun bat izendatu.
1.- 40 erosketa-orga zozketatu
Zarauzko Udalak hondakin gutxiago sortzea lortu nahi du merkatarien laguntzarekin. Halaber, zozketa berezi bat prestatu du, eta, horretarako, 40 erosketa-orga zozketatuko ditu plastikozko poltsak erabiltzen ez dituzten Zarauztarren artean.
Hori dela eta, ekainaren 4tik 16ra poltsa edo jakiontzi berrerabilgarriekin erosketa egiten duten herritarrei, 40 erosketa- orgen zozketan parte hartzeko zenbakiak oparituko zaizkie.
[bookmark: _GoBack]Kanpaina ekainean hasiko da, eta orain arte ……. dendarik eman dute izena. Zozketa ekainaren 21ean izango da. Lortutako emaitzak denda bakoitzeko erakusleihoan jarriko dira uztailaren 3an, Plastikozko Poltsarik Gabeko Egunean, hain zuzen ere.

2.- Poltsa saredunak eta biodegradagarriak banatu:
Ondarruko saregileek egindako 1.500 poltsa saredun banatuko ditugu merkatuko baserritarren postuetan eta produktu ekologikoak saltzen dituzten dendetan.  
3.- Astean behin, Poltsarik Gabeko Eguna izendatu:
Zarauzko dendarien lankidetza ezinbestekoa dugu azken proposamen horrekin aurrera egiteko. Jakin badakigu zein kalte eragiten duten plastikoek itsasoan; halaber, plastikozko poltsek mendeak behar dituzte deskonposatzeko, eta horrek, arazoaren dimentsioa handitzen du. Asmoa da parte hartuko duten dendariek, astero, plastikozko poltsarik gabeko ekimenarekin bat egitea, eta, egun horretan, ez banatzea poltsarik. Udalak prestatuko lituzke egitasmoa aurrera eramateko beharrezko bitartekari guztiak.


Eskerrik asko aldez aurretik zure arretagatik.
Argibide gehiago behar izanez gero: agenda21@zarautz.eus      
943 00 51 59

Zarautzen, 2018ko maiatzaren 18an

Gloria Vázquez Herranz

